
جون کے لیے ہوائی معیار پر   19کی جانب سے مغربی اور وسطی نیو یارک کے مکینوں کو پیر،  HOCHULگورنر 
  تازہ ترین معلومات 

  
کینیڈا کے جنگلات کی آگ کے  اور محکمہ جات برائے تحفظِ ماحولیات و صحت کی جانب سے  Hochulگورنر 

علاوہ، اوزون اور دیگر آلودگیوں کے اثرات کے نتیجے میں ہوا کے معیار کی مسلسل کڑی نگرانی کی جا رہی ہے، 
جو کہ آج مغربی اور وسطی  نیو یارک کو تھوڑا سا متاثر کر رہی ہے۔  ریاست نیو یارک کے باقی حصوں میں ہوا کا 

  ں رہنے کی پیشین گوئی کی گئی ہے۔معیار اچھی سے درمیانی حد می
  

"جبکہ ہم ہوا کے معیار کی نگرانی کرنا جاری رکھے ہوئے ہیں اور ہمارے بہادر فاریسٹ  نے کہا،  Hochulگورنر 
رینجرز، کیوبک میں جنگل کی آگ پر قابو پانے کی کوششوں میں مدد کر رہے ہیں، کینیڈا کے جنگلات میں لگنے والی 

ا۔ "جیسے جیسے آج کل مغربی اور آگ کا دھواں نمایاں رہنا متوقع ہے، تاہم زمین کی سطح پر اس کا اثر محدود ہو گ
وسطی نیو یارک میں دھواں پھیل رہا ہے، میں نیو یارک والوں کو ہوشیار رہنے کی ترغیب دیتی ہوں۔ اگر آپ ایک 
کمزور گروپ میں ہیں، تو براہِ کرم تازہ ترین معلومات پر نظر رکھیں اور اگر اس موسمِ گرما میں ہوائی معیار کا 

  ہے، تو اپنی حفاظت کے لیے اقدامات کریں"۔مشورہ جاری کیا جاتا 
  

جون بروز پیر، مغربی اور وسطی نیویارک میں ہوا میں نظر آئے گا،  19جنگل کی آگ سے اٹھنے والا دھواں آج، 
( کی سطحات کے  Air Quality Index, AQIدرمیانے ہوائی معیار کے اشاریئے )-جس میں ان خطوں کے لیے بلند

کی گئی ہے۔ پیشین گوئیاں فی الحال ظاہر ( سے آلودگی کی پیشین گوئی PM2.5ساتھ باریک ذرات پر مشتمل مواد )
کی سطح درمیانی حد سے تجاوز کر جائے وہاں عارضی طور پر اضافہ ہو سکتا ہے، لیکن  AQIکرتی ہیں کہ جہاں 

کے درمیانی سطح پر رہنے کی توقع ہے۔ اگرچہ بلند اونچائیوں پر دھواں  AQIگھنٹے کی مدت کے لیے مجموعی  24
سطحات اس ماہ کے شروع میں نیو یارک کے مکینوں کی جانب سے دیکھی گئی سطح سے  نظر آسکتا ہے، لیکن یہ 

 بہت نیچے ہیں، اور ہوائی معیار کے متعلق صحت کا مشورہ جاری کرنے کی حد سے نیچے ہیں۔ 
  

کے درمیان ہوتا ہے تو درمیانے درجے کی سطحیں ہوتی ہیں، جس کا مطلب ہے کہ  100-51جب ایئر کوالٹی انڈیکس 
وا کا معیار قابل قبول ہے، جو کہ ایسے بہت کم لوگوں کے لیے ممکنہ طور پر صحت کے درمیانے درجے کے  ہ

خدشات کا سبب ہو سکتا ہے جو فضائی آلودگی کے لیے غیر معمولی طور پر حساس ہوں۔ ایئر کوالٹی ہیلتھ ایڈوائزریز 
عام طور پر اوزون اور ذرات والے مادے کی،   اس وقت جاری کی جاتی ہیں جب ماہرین پیش گوئی کرتے ہیں کہ اکثر

 کی قدر سے تجاوز کر جائیں۔  100کی  AQIآلودگی کی سطحیں، 
  

کا جائزہ لینے کی تجویز دیتے ہیں۔ نیو احتیاطی تدابیر  یہاںسے تجاوز کر جاتی ہے، تو ہم  100کی قدر  AQIاگر 
سبسکرائب کرکے ریاست کے ہوا کے معیار سے متعلق صحت   ںیہا یارک کے مکینوں کو ترغیب دی جاتی ہے کہ وہ 
 کا مشورہ حاصل کرنے کے لیے سائن اپ کریں۔ 

  
  دستیاب ہیں۔یہاں ریاست نیو یارک کی معیارِ ہوا کی پیشین گوئی کے بارے میں مزید معلومات

  
###  

